
TOKIKO GOBERNU BATZARRA

2026.09.22

Alkatea:
Angel Martinez de Rituerto Arregui

Bertaratutako zinegotziak:
Ander Figuerido Zubiria
Aitor Aguirresarobe Murgui
Miren Yosune Sanz Vidal
Cristina Pelaez Errazquin

Ez da bertaratu:
Goiuri Eceiza Arandia

Udal idazkari akzidentala:
Maria Carmen Contreras Goikoetxea

Kontu-hartzailea:
Marta Alonso Sarasola

Tolosako udaletxean, bi mila eta hogeita
seiko irailaren hogeitabi(e)an, 09:00etan,
lehenengo deialdian, Tokiko Gobernu
Batzarra bildu da ohiko bilera egiteko.
Mahaiburu alkatea izan da eta alboan
aipatutako zinegotziak agertu dira, gai-
zerrenda hau aztertzeko:

A) AURREKO BILKURAKO AKTA

ONARTZEA
1.0nartzea, hala badagokio, 2026ko

irailaren hamabost(e)an  egindako
batzarraren akta.

Espedienteen kodeak: 20261GBA0034
B) EBAZPEN ATALA

2. puntua. Onartzea, hala badagokio, San
Inazio auzoko Olarreaga kaleko
bidegurutzea urbanizatzeko proiektua
gauzatzeko eta finantzatzeko hitzarmena.

Espedientearen kodea: 2026IHTP0005
C) INFORMAZIO ETA KONTROL ATALA
3. puntua. Dekretu hauen berri ematea.

2026/2545 Dekretua: 2026/47 faktura
zerrenda.
2026/2580 Dekretua: 2026/48 faktura
zerrenda.

1. ONARTZEA, HALA BADAGOKIO, 2026KO IRAILAREN 15(E)AN EGINDAKO
BATZARREN AKTA.

Alkateak bilerari hasiera eman ondoren, izenburuan aipatutako akta aztertu dute.

Aho batez onartu dituzte.

2. ONARTZEA, HALA BADAGOKIO, SAN INAZIO AUZOKO OLARREAGA
KALEKO BIDEGURUTZEA URBANIZATZEKO PROIEKTUA GAUZATZEKO ETA
FINANTZATZEKO HITZARMENA

IKUSIRIK

BAKARRA.- Hirigintza, Obra eta Zerbitzu, Ingurumen, Mugikortasun eta Trantsizio
Energetiko saileko zinegotzi delegatuak, 2026ko martxoaren 24an, probidentzia bat eman
zuela, non ebatzi zuen espediente bat hastea, Ibarrako Udalarekin hitzarmena egiteko,
San Inazio auzoko Otarreaga kaleko bidegurutzea urbanizatzeko proiektua gauzatzeko
eta finantzatzeko.

KONTUAN HARTURIK

LEHENA.- Hirigintza, Obra eta Zerbitzu, Ingurumen, Mugikortasun eta Trantsizio
Energetiko sailaren obretako ingeniari teknikoak, 2026ko martxoaren 24an egindako
txostenean, hitzarmenaren memoria egin duela.

BIGARRENA.- 2026ko apirilaren 20ko datarekin, txosten juridikoa igorri dela, eta
baldintzatutako aldekoa dela.

HIRUGARRENA.- 2026ko irailaren 15eko datarekin, fiskalizazio txostena igorri dela, eta
aldekoa dela.

LAUGARRENA.- 2026ko irailaren 15eko datarekin, txosten juridikoan jasotako
zuzenketak proposatutako hitzarmenean txertatu direla.

BOSGARRENA.- 7/1985 Legeak, apirilaren 2koak, Toki Araubidearen Oinarriak arautzen
dituenak, 22.2. f) artikuluan xedatutakoaren arabera, honako organo honi dagokio arlo
honetako onespena ematea: Alkatea.

SEIGARRENA.- Bestalde, Tolosako Alkatetzak, 2023ko uztailaren 3ko 2023/1707
Dekretuaren bitartez, lankidetza-hitzarmenak onartzeko ahalmena Tokiko Gobernu

Batzarrari eskuordetzea erabaki zuen. Horiek horrela, Tolosako Udaleko Tokiko Gobernu
Batzarra da hitzarmen hau onartzeko organo eskuduna.

Beraz, aurreko guztia aintzat hartuta, eta udal teknikariak egindako proposamena aztertu
ondoren, Gobernu Batzar honek, alkateak emandako ahalmenez baliatuta aho batez
onartzen du honakoa

AKORDIOA

LEHENA.- Onartzea, Ibarra eta Tolosako Udalen arteko hitzarmena, San Inazio auzoko
Otarreaga kaleko bidegurutzea urbanizatzeko proiektua gauzatzeko eta finantzatzeko,
hitzarmeneko klausuletan jasotakoaren arabera. Klausulak eranskinean jaso dira.

BIGARRENA.- 120.208,18 euroko kreditu atxikipena egitea, 2026eko aurrekontu partida
honen kargura: 0700. 601.10. 153.20 2026

HIRUGARRENA. .- Hitzarmena hitzarmenen erregistroan inskribatzea, eta Gardentasun
atarian eta Udaletxeko Iragarki Taulan argitaratzea, 19/2013 Legearen 8.1 artikuluaren
eta Euskadiko Toki Erakundeei buruzko apirilaren 7ko 2/2016 Legearen 55. artikuluan
xedatutakoaren arabera.

LAUGARRENA.- Erabaki hau Kontu-hartzailetza eta Diruzaintza, eta Hirigintza, Obrak
eta Zerbitzuak eta Ingurumena Sailei jakinaraztea.

ERANSKINA

KLAUSULAK
Lehenengoa: HITZZARMENAREN OBJEKTUA.
Hitzarmen honen objektua da Ibarrako eta Tolosako Udalen arteko erakundearteko lankidetza
ezartzea, proiektu honek jasotzen dituen lanak egiteko eta finantzatzeko: "SAN INAZIO AUZOKO
OTARREAGA KALEKO BIDEGURUTZEA URBANIZATZEKO PROIEKTUA".
Bigarrena: ALDEEN KONPROMISOAK.
1.- Aldeek bat egiten dute aurreko objektuarekin, eta uste dute hori lortzeko jarduera bateratu eta
koordinatu batekin osatu behar dela, administrazio bakoitzaren eskumenak errespetatuz, honako

printzipio hauen arabera:

a) Bakoitzaren eskumeneko eremu guztietan, parte hartzaileek elkarren arteko lankidetza erraztuko
dute.

b) Administrazio sinatzaileek konpromisoa hartzen dute hitzarmen honen helburua betetzeko
beharrezkoa den edozein administrazio-jarduketa lehentasunez izapidetzeko, beren eskumenen

barruan.

2.- Tolosako Udalak konpromiso hauek hartzen ditu:

. Proiektua izapidetzea eta onartzea, udal-eskumeneko obrei dagokienez.
. Proiektuko obrak kontratatzea.
. Obren zuzendaritza teknikoa bere gain hartzea, zuzenean edo hirugarren batekin

egindako kontratuaren bidez.
. Jardueren zati bat finantzatzea.
3.- Ibarrako Udalak konpromiso hauek hartzen ditu:
. Proiektua izapidetzea eta onartzea, udal-eskumeneko obrei dagokienez.
. Jardueren zati bat finantzatzea.
Hori guztia hitzarmen honen hurrengo klausuletan ezarritakoaren arabera.
Hirugarrena. - IZAPIDETZEA

1. Tolosako Udalak proiektua onesteko behar diren izapideak egingo ditu, bere eskumen eremuari
dagokionez, beste erakunde eta organismo batzuen baimenak barne.

2. Ibarrako Udalak proiektua onesteko behar diren izapideak egingo ditu, bere eskumen eremuari
dagokionez, beste erakunde eta organismo batzuen baimenak barne.

Laugarrena. - LURZORUEN ERABILGARRITASUNA.

1.- Ibarran, proiektua egikaritzeko behar diren lurzoru guztiak titulartasun publikokoak dira,
titulartasuneko espazio publikoei atxikiak.

2.- Tolosan, lursail bat izan ezik, proiektua egikaritzeko behar diren lurzoruak titulartasun
publikokoak dira, titulartasuneko espazio publikoei atxikiak. Falta den lursailaren titulartasuna
lortzeko desjabetzea izapidetzen hasi da eta, obren kontratazioa martxan jarri aurretik, eskuratuko
da.

Bosgarrena. — PROIEKTUA EGIKARITZEA

1. Tolosako Udalak konpromisoa hartzen du proiektuko obren gauzatzea kontratatzeko.

2.- Tolosako Udalak bere gain hartuko du obren zuzendaritza teknikoa, eta zuzenean edo
hirugarrenekin egindako kontratuen bidez egingo du.

3. Ibarrako Udalak profil teknikoko pertsona bat izendatuko du, obren zuzendaritzak eskatzen dituen
alderdiei erantzun diezaien.

4. Obren behin betiko harrera egiteko, bi Udalen oniritzia beharko da.

5. Bi erakundeek konpromisoa hartzen dute eskura duten informazio guztia emateko eta proiektua
hobeto gauzatzeko laguntza emateko.

Seigarrena: JARRAIPEN BATZORDEA

1.- Jarraipen batzorde bat eratuko da eta kide hauek izango ditu:

a) Itziar Agirrezabala Etxarri andrea, Ibarrako Udalaren ordezkari gisa.

b) Andoni Amutxastegi Larrafiaga jauna, Tolosako Udalaren ordezkari gisa.
Edo horiek eskuordetzen dituzten pertsonak.

2.- Batzordea lan saioetan bilduko da beharrezkoa den guztietan, eta aldian-aldian beste pertsona
batzuk ere etortzea adostu ahal izango da, jorratu beharreko gai jakinaren arabera.

3.- Batzordeak funtzio hauek izango ditu:
- Barne funtzionamenduko araubidea zehaztea.
- Jarduketa plana zehaztea eta proiektua idazteko beharrezkoak diren administrazio
sinatzaileen jarduketak koordinatzea, administrazio horietako bakoitzaren eskumenei kalterik

egin gabe.

- Proiektuaren idazketaren berri zuzena eta zehatza izatea, eta aldaketak -egonez
gero- ontzat ematea, organo eskudunak onartu aurretik.

- Eta, oro har, hitzarmen honetan adostutakoa nola gauzatzen den kontrolatzea, eta
hitzarmenaren interpretazio eta betetze arazoak konpontzea.

4.- Hitzarmen honetan berariaz aurreikusi ez den guztirako, Sektore Publikoaren Araubide
Juridikoaren urriaren leko 40/2015 Legearen atariko tituluaren Il. kapituluan kide anitzeko organoei
buruz ezarritako arauak aplikatuko zaizkio batzordeari.

Zazpigarrena: OBREN KOSTUA ETA FINANTZAKETA.

1.- Proiektuko obrak egiteko lizitazioaren oinarrizko aurrekontua 195.838,81 eurokoa da, BEZa
barne.

2.- Alderdi sinatzaile bakoitzak bere gain hartuko du bere eskumen-eremuari dagozkion jardueren
finantzaketa, honela banatuta:

. Tolosako Udala: 120.208,18 € ( % 61,38)
. Ibarrako Udala: 75.630,63 € ( % 38,62)
3.- Administrazio sinatzaileek konpromisoa hartzen dute ziurtatzeko obrak kontratatzeko benetako

kostuaren dagokien zatia finantzatzeko beharrezkoa den kreditua badutela eta eskuragarri dagoela.
Horretarako, aurrekontuko partida hauek aurreikusi dira:

Tolosako Udalak partida honen kargura:

- 0700. 601.10. 153.20 2026
Ibarrako Udala partida honen kargura:

- 1 05.601.04.153.20 2026

4.- Administrazio sinatzaileek beren gain hartuko dute proiektua gauzatzeko kontratuan izandako
goranzko edo beheranzko aldaketen ondorioz sortutako gainkostua edo aurrezpena.

Zortzigarrena: ORDAINTZEKO MODUA.

1. Obra-zuzendariak obra-ziurtagiriak igorriko dizkie Ibarrako eta Tolosako udalei, bakoitzari
dagozkion lanen arabera, Kontratazio Legeak (9/2017 Legeak) ezarritako moduan. Akatsak
antzemanez gero, aipatutako zuzendaritzari jakinaraziko zaio gehienez bost eguneko epean, epe
berean akatsak zuzen ditzan.

2.- Erakunde bakoitzak obra-ziurtagiriak onartuko ditu, 9/2017 Legearen arabera.

3.- Enpresa esleipendunak bi erakundeei igorriko dizkie fakturak, obra-ziurtagirietan oinarrituta.
Bederatzigarrena: ALDAKETAK

Hitzarmen hau aldatzeko, aldeek idatziz adostu beharko dute. Aldeetako edozeinek ez badio
adostasunik eman hitzarmenaren aldaketari, hitzarmena utzi ahal izango du; dena den, hitzarmena
utzi aurretik onartutako jarduketetan hartutako konpromisoak bete beharko ditu.

Hamargarrena.- OBREN TITULARTASUNA, ARTAPENA ETA USTIAKETA.

1.- Behin obrak amaituta, Erakunde bakoitzak hartuko ditu bere gain dagozkion titulartasuna eta
mantentze lanak: bizikleta eta oinezkoentzako ibilbideari dagozkionak, espaloiak eta zintarriak
barne, eta ibilbide horiei lotutako seinaleak eta elementu guztiak.

Hori guztia, eraikitzaileak administrazio kontratatzailearen aurrean berme-aldian eta epe horren
ondorengo ezkutuko akatsengatik duen erantzukizunari kalterik egin gabe, Sektore Publikoko
Kontratuen Legearen testu bateginak ezarritakoaren arabera.

Hamaikagarrena: SUNTSIARAZTEA.

Hitzarmen hau suntsiarazteko arrazoiak Sektore Publikoaren Araubide Juridikoaren urriaren leko
40/2015 Legearen 51. artikuluan aurreikusitakoak izango dira.

a) Hitzarmenaren indarraldia amaitzea hitzarmenaren luzapena erabaki gabe.
b) Sinatzaile guztien ahobatezko erabakia.
c) Sinatzaileetako batek bere gain hartutako betebehar edo konpromisoak ez betetzea.

d) Hitzarmenaren deuseztasuna deklaratzen duen erabaki judiziala.

e) Aurrekoez bestelako edozein arrazoi, hitzarmen honetan edo beste lege batzuetan aurreikusita
badago.

Hamabigarrena: BETEBEHARRAK EZ BETETZEA.

1.- Aldeek hitzarmen honetan jasotakoa bete beharko dute, zuzenean edo zeharka hitzarmen
honetan ezarritakoa eragotzi edo zaildu dezakeen inolako erabakirik proposatu, onartu edo hartu
gabe, eta inolako egintza edo ez-egiterik egin gabe.

2.- Aldeetako batek ez baditu betetzen hartutako betebeharrak eta konpromisoak, besteak honako
hauetarako eskubidea izango du:

a) zorrotz betetzea exijitzeko, edo
b) hitzarmena suntsiaraztea eskatzeko.

Halakoetan, alderdietako edozeinek errekerimendu bat jakinarazi ahal izango dio bete ez duen
alderdiari, epe jakin batean bete ditzan betegabetzat jotako betebeharrak edo konpromisoak.
Errekerimendu hori hitzarmenaren betearazpenaren jarraipen, zaintza eta kontrolerako
mekanismoaren arduradunari eta gainerako alderdi sinatzaileei jakinaraziko zaie.

Errekerimenduan azaldutako epea igarotakoan ez betetzeak jarraitzen badu, errekerimendua igorri
zuen alderdiak alderdi sinatzaileei jakinaraziko die badagoela hitzarmena suntsiarazteko arrazoia,
eta hitzarmena suntsitutzat joko da. Hitzarmena arrazoi horregatik suntsiarazten bada, sortutako
galerak ordainduko dira.

3.- Azken kasu horretan, parte hartzen duten aldeek, jarraipen batzordearen bidez, amaiera emateko
baldintzak zehaztuko dituzte.

Hamahirugarrena: HITZARMENAREN INDARRALDIA.

Hitzarmen hau indarrean egongo da aurreikusitako helburuak bete arte eta erakunde bakoitzari
dagokion kontratuaren likidazioa ordaindu arte, edo hura ordezten duen hitzarmena sinatu arte.
Hasieran, gehienez ere, lau urtez egongo da indarrean, eta aplika daitekeen legeriaren arabera
luzatu ahal izango da.

Hamalaugarrena: HITZZARMENAREN IZAERA ETA JURISDIKZIO ESKUDUNA.

1.- Hitzarmen hau gauzatuko da 2015eko urriaren leko 40/2015 Legeak, Sektore Publikoko
Araubidearenak, 48.1 artikuluan eta 1985eko apirilaren 2ko 7/1985 Legeak, Toki Araubidearen
Oinarriak arautzekoak, 57. artikuluan xedatutakoari jarraituz; eta, arau espezifikorik ez badago, lege-
testu horien printzipioak aplikatuko zaizkio sor daitezkeen zalantzak eta hutsuneak argitzeko.

2.- Hitzarmen honen edukiaren interpretazioak, aldaketak, ondorioek edo suntsiarazpenak sor
ditzaketen auziak, laugarren klausulan aurreikusitako batzordeak konpondu ez baditu,
Administrazioarekiko Auzien Jurisdikzioa arautzen duen uztailaren 13ko 29/1998 Legean
aurreikusitakoaren arabera ebatziko dira.

3. DEKRETU HAUEN BERRI EMATEA.

2026/2545 Dekretua: 2026/47 faktura zerrenda

ZINEGOTZI DELEGATUAREN DEKRETUA

Tolosako Udaleko Kontu Hartzailetza eta Diruzaintza Saileko zinegotzi delegatu Maria
Estibalitz Kortejarena Ugarte, bat etorrita Toki-Araubidearen oinarriak arautzen dituen
apirilaren 2ko 7/1985 Legearen 21.1 eta 21.3 artikuluetan ezarritakoarekin, eta 2023/1718
Alkatetza Dekretuak, 2023ko uztailaren 6koa, zinegotzi delegatuari emandako
eskumenez baliatuta.

KONTUAN HARTURIK

Alkateak aintzatetsiko dituela legez eskuratutako gastuen konpromisoetatik sortzen diren
betebeharrak, 21/2003 Foru Arauak, abenduaren 19koak, Gipuzkoako Lurralde
Historikoko Toki Erakundeen aurrekontuei buruzkoak, 41.2 artikuluan xedatzen duenaren
arabera.

Hori horrela, zinegotzi delegatuari dagokio onartzea gastuetatik eratorritako 2026eko
honako faktura-zerrenda hau:

47. zenbakia duena, 343.318,36 eurokoa.

Zerrenda horretan sartuta dauden fakturek oniritzi teknikoa daukate eta behar bezala
fiskalizatuta daude.

Horiek horrela, zinegotzi delegatu honek

EBAZTEN DU

LEHENA.- Onartzea honako faktura-zerrenda honetako faktura guztien eta bakoitzaren
gastua, eta ordain ditzatela agintzea:

47. zenbakia duena, 343.318,36 eurokoa.

BIGARRENA.- Dekretu hau jakinaraztea Tolosako Udaleko kontu-hartzaileari eta Tokiko
Gobernu Batzarrari.

Ebazpen hau finkoa da eta amaiera ematen dio administrazio-bideari. Erabakiaren
kontra, honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-

errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren leko 39/2015 Legearen 123 eta
124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa aurkez
dezake bi hilabeteko epean, erabaki honen jakinarazpena jaso eta biharamunetik hasita.
Helegite hori Donostiako Administrazioarekiko Auzien Epaitegian aurkeztu beharko da.

Era berean, berariazko ebazpenik ez badago, prozedurari amaiera emateko nahiz
berraztertzeko errekurtsoari erantzuna emateko, interesdunak administrazioarekiko auzi-
errekurtsoa aurkez dezake, edozein unetan. Errekurtso hori Donostiako
Administrazioarekiko Auzien Epaitegian aurkeztu beharko da.

Zinegotzi delegatuak agindu eta izenpetua, eta nik, idazkari naizen honek,
Ziurtatua, Tolosan, sinaduran agertzen den datan.

ZINEGOTZI DELEGATUA IDAZKARI AKZIDENTALA

Maria Estibalitz Kortejarena Ugarte M2 Carmen Contreras Goikoetxea

2026/2580 Dekretua: 2026/48 faktura zerrenda

ZINEGOTZI DELEGATUAREN DEKRETUA

Tolosako Udaleko Kontu Hartzailetza eta Diruzaintza Saileko zinegotzi delegatu Maria
Estibalitz Kortejarena Ugarte, bat etorrita Toki-Araubidearen oinarriak arautzen dituen
apirilaren 2ko 7/1985 Legearen 21.1 eta 21.3 artikuluetan ezarritakoarekin, eta 2023/1718
Alkatetza Dekretuak, 2023ko uztailaren 6koa, zinegotzi delegatuari emandako
eskumenez baliatuta.

KONTUAN HARTURIK

Alkateak aintzatetsiko dituela legez eskuratutako gastuen konpromisoetatik sortzen diren
betebeharrak, 21/2003 Foru Arauak, abenduaren 19koak, Gipuzkoako Lurralde
Historikoko Toki Erakundeen aurrekontuei buruzkoak, 41.2 artikuluan xedatzen duenaren
arabera.

Hori horrela, zinegotzi delegatuari dagokio onartzea gastuetatik eratorritako 2026eko
honako faktura-zerrenda hau:

48. zenbakia duena, 1.053,91 eurokoa.

Zerrenda horretan sartuta dauden fakturek oniritzi teknikoa daukate eta behar bezala
fiskalizatuta daude.

Horiek horrela, zinegotzi delegatu honek

EBAZTEN DU

LEHENA.- Onartzea honako faktura-zerrenda honetako faktura guztien eta bakoitzaren
gastua, eta ordain ditzatela agintzea:

48. zenbakia duena, 1.053,91 eurokoa.

BIGARRENA.- Dekretu hau jakinaraztea Tolosako Udaleko kontu-hartzaileari eta Tokiko
Gobernu Batzarrari.
Ebazpen hau finkoa da eta amaiera ematen dio administrazio-bideari. Erabakiaren

kontra, honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-
errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren 1leko 39/2015 Legearen 123 eta
124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa aurkez
dezake bi hilabeteko epean, erabaki honen jakinarazpena jaso eta biharamunetik hasita.
Helegite hori Donostiako Administrazioarekiko Auzien Epaitegian aurkeztu beharko da.

Era berean, berariazko ebazpenik ez badago, prozedurari amaiera emateko nahiz
berraztertzeko errekurtsoari erantzuna emateko, interesdunak administrazioarekiko auzi-
errekurtsoa aurkez dezake, edozein unetan. Errekurtso hori Donostiako
Administrazioarekiko Auzien Epaitegian aurkeztu beharko da.

Zinegotzi delegatuak agindu eta izenpetua, eta nik, idazkari naizen honek,
Ziurtatua, Tolosan, sinaduran agertzen den datan.

